
Fjölbreyttar kennsluaðferðir 

Flokkur: Hlustun 

Titill 

Hvað æfir aðferðin? Hlustun, skilning, orðaforða 
 
Stutt lýsing: Tónlistarverkefni. Nemendur fá verkefnin tvö áður en þeir fá að 
hlusta á lagið. Nemendur giska á þau orð sem vantar í eyðurnar (krossa við) og 
svara spurningum um merkingu og innihald textans áður en þeir hlusta á lagið. 
Hlusta svo á lagið og fara yfir eigin verkefni. 
 
Fjöldi:  4-20 (getur verið sniðugt að láta nemendur vinna saman í pörum). 
 
Stig: Framhaldsnemendur (Íslenska 3-5) 
  
Nauðsynlegt efni eða aðstaða?  Lagið Gestir út um allt af plötunni Lög unga 
fólksins með  Hrekkjusvínum.  
 
Nákvæm lýsing : 
Nemendur fá meðfylgjandi verkefni í hendur og eiga að leysa þau áður en hlustað er á lagið sjálft. 
Best er að láta nemendur vinna saman og þeir fá bara eitt verkefnablað saman. Samvinnan 
skapar umræðu og nemendur geta hjálpað hvor öðrum með orð sem þeir skilja ekki o.s.frv. Annars 
vegar er um að ræða innfyllingarverkefni  þar sem nemendur hafa þrjá valmöguleika um orð og 
nemendur giska á hvaða orð af þessum þremur þeir telja að líklegast standi í textanum.  
Í öðru lagi eru spurningar um textann sem nemendur svara áður en þeir hlusta á lagið (má líka 
gera þetta verkefni eftir á). Síðan hlusta þeir á lagið og fara yfir verkefnið sitt.Verkefnin gera það 
að verkum að nemendur einbeita sér mjög vel þegar þeir hlusta á lagið til að heyra orðin sem 
vantar og pæla líka í innihaldi hans. Kennari útskýrir orð og merkingu þeirra eftir þörfum. Þess má 
geta að lagið er einkar skemmtilegt og getur skapað umræður um partýmenningu Íslendinga.  
  
Hvaðan fékkstu vitneskju um þessa aðferð/ leik?  
Bjó til verkefnið sjálf. 
  
Nafn og hvaðan af landinu kemur þú?  

Þorbjörg Halldórsdóttir, Reykjavík. 

www.tungumalatorg.is/ifu 




